
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 24-Ի N 1907-Ն ՈՐՈՇՈՒՄԸ ՆՈՐ ԽՄԲԱԳՐՈՒԹՅԱՄԲ ՇԱՐԱԴՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
	Առարկության, առաջարկությանհեղինակը (առարկության, առաջարկությանստացմանամսաթիվը)
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ արդարադատության նախարարության 11/03/2020թ. թիվ  01/27.1/5790-2020 գրություն

	1. Հաշվի առնելով այն հանգամանքը, որ «Հայաստանի Հանրապետության 2019 թվականի պետական բյուջեի ցուցանիշներում փոփոխություններ, վերաբաշխումներ և լրացումներ, Հայաստանի Հանրապետության կառավարության մի շարք որոշումներում փոփոխություններ և լրացումներ կատարելու, Հայաստանի Հանրապետության կառավարության 2019 թվականի դեկտեմբերի 24-ի N 1907-Ն որոշումն ուժը կորցրած ճանաչելու, ինչպես նաև պետական բյուջեի կատարման հետ կապված առանձին հարցերի մասին» Հայաստանի Հանրապետության կառավարության որոշման նախագիծը (այսուհետ` նախագիծ) հանդիսանում է ՀՀ կառավարության 2019 թվականի դեկտեմբերի 24-ի N 1907-Ն որոշման լրամշակված տարբերակը` առաջարկում ենք ՀՀ կառավարության 2019 թվականի դեկտեմբերի 24-ի N 1907-Ն որոշումը շարադրել նոր խմբագրությամբ` դրանում սահմանելով նախագծով նախատեսված դրույթները:
[bookmark: _GoBack]		2. Նախագծի 1-ին կետում ՀՀ կառավարության 2018 թվականի դեկտեմբերի 27-ի N 1515-Ն որոշման վերնագրում «2018 թվականի» բառերն անհրաժեշտ է փոխարինել «2019 թվականի» բառերով` նկատի ունենալով ՀՀ կառավարության 2018 թվականի դեկտեմբերի 27-ի N 1515-Ն որոշման դրույթները:
		3. Նախագծի 2-րդ կետի 4-րդ ենթակետն անհրաժեշտ է խմբագրել, քանի որ պարզ չէ, թե ինչ փոփոխության մասին է խոսքը ՀՀ կառավարության 2019 թվականի ապրիլի 11-ի N 404-Ն որոշման մեջ: Բացի այդ, նույն ենթակետում որոշման վերնագրում «փոփոխություններ և լրացումներ» բառերն անհրաժեշտ է փոխարինել «փոփոխություններ ու լրացումներ» բառերով` նկատի ունենալով ՀՀ կառավարության 2019 թվականի ապրիլի 11-ի N 404-Ն որոշման դրույթները: 
		4. Նախագծի 2-րդ կետի 7-րդ, 8-րդ, 9-րդ, 10-րդ, 19-րդ, 20-րդ, 21-րդ, 24-րդ, 27-րդ, 30-րդ, 31-րդ, 32-րդ, 33-րդ ենթակետերում անհրաժեշտ է ճիշտ նշել Կառավարության որոշումների լրիվ անվանումները` համապատասխանեցնելով այդ որոշումների վերնագրերին:
		5. Նախագծի 2-րդ կետի 11-րդ, 13-րդ, 18-րդ և այլ ենթակետերում «ՀՀ կառավարության» բառերն անհրաժեշտ է փոխարինել «Հայաստանի Հանրապետության կառավարության» բառերով:  
		6. Նախագծի 2-րդ կետի 11-րդ ենթակետի «ա» պարբերությունում «հոդվածի» բառն անհրաժեշտ է փոխարինել «տողում» բառով, իսկ «տարեկան ցուցանիշը» բառերը` «թիվը» բառով` նկատի ունենալով «Նորմատիվ իրավական ակտերի մասին» օրենքի 33-րդ հոդվածի դրույթները:
	7. Նախագծի 2-րդ կետի 12-րդ ենթակետում «հոդվածի» բառն անհրաժեշտ է փոխարինել «տողի» բառով, «հոդվածները» բառը` «տողերը» բառով, «ավելացնել» բառը` «լրացնել» բառով, «տարեկան ցուցանիշը» բառերը` «թիվը» բառով` նկատի ունենալով «Նորմատիվ իրավական ակտերի մասին» օրենքի 33-րդ հոդվածի դրույթները:
		8. Նախագծի 2-րդ կետի 13-րդ ենթակետում «միջոցառան դասիչը» և «դասիչով» բառերն անհրաժեշտ է փոխարինել «թիվը» և «թվով» բառերով` նկատի ունենալով «Նորմատիվ իրավական ակտերի մասին» օրենքի 33-րդ հոդվածի դրույթները:
		9.Նախագծի 2-րդ կետի 16-րդ ենթակետից անհրաժեշտ է հանել «Ինչպես նաև» բառերը, ինչպես նաև խմբագրել 2-րդ նախադասությունը, քանի որ նորմատիվ իրավական ակտում փոփոխությունները կատարվում են բառերը այլ բառերով փոխարինելու միջոցով, այլ ոչ անվանումը այլ բառերով փոխարինելով:	
		10. Նախագծի 2-րդ կետի 18-րդ ենթակետի «գ» պարբերությամբ նախատեսվում է ՀՀ կառավարության 2018 թվականի դեկտեմբերի 27-ի N 1515-Ն որոշման N 11 հավելվածի աղյուսակների չափորոշիչներից հանել 2-րդ կետի (2.1-2.12-ը ներառյալ) տողերը և վերջիններիս ենթատողերը: Այս առումով նախագծի հիշյալ դրույթներն անհրաժեշտ է խմբագրել` նկատի ունենալով «Նորմատիվ իրավական ակտերի մասին» օրենքի 33-րդ հոդվածի 1-ին մասի 2-րդ կետի դրույթները, համաձայն որոնց` նորմատիվ իրավական ակտում փոփոխությունները կատարվում են նրա առանձինբառեր, թվեր կամ նախադասություններ հանելու միջոցով:

		11. Նախագծի 2-րդ կետի 19-րդ ենթակետի «ա» պարբերությունում «ցուցանիշը» և «ցուցանիշով» բառերն անհրաժեշտ է փոխարինել «թիվը» և «թվով» բառերով` նկատի ունենալով «Նորմատիվ իրավական ակտերի մասին» օրենքի 33-րդ հոդվածի դրույթները:
		12. Նախագծի 2-րդ կետի 27-րդ ենթակետի «բ» պարբերության մեջ սահմանված է, որ համապատասխանաբար փոփոխության կենթարկվեն «Դրամով վճարվող աշխատավարձեր և հավելավճարներ», <<ԱՇԽԱՏԱՆՔԻ ՎԱՐՁԱՏՐՈՒԹՅՈՒՆ», «ԸՆԹԱՑԻԿ ԾԱԽՍԵՐ», <<ԸՆԴԱՄԵՆԸ ԾԱԽՍԵՐ», «ՀՀ ոստիկանություն»: Այս առումով նախագծի դրույթներն անհրաժեշտ է խմբագրել և հստակեցնել, թե ինչ փոփոխության մասին է խոսքը:
		13. Նախագծի 2-րդ կետի 28-րդ ենթակետում «դասիչ» բառն իր հոլովաձևերով անհրաժեշտ է փոխարինել «թիվ»բառով` նկատի ունենալով «Նորմատիվ իրավական ակտերի մասին» օրենքի 33-րդ հոդվածի դրույթները:
		Նույն դիտողությունը վերաբերում է նախագծի 2-րդ կետի 30-րդ ենթակետի դրույթներին:
		14. Նախագծի 2-րդ կետի 29-րդ ենթակետում անհրաժեշտ է ճիշտ նշել ՀՀ կառավարության 2019 թվականի դեկտեմբերի 12-ի N 1815-Ն որոշման անվանումը` մասնավորապես` այդ իրավական ակտի ընդունման ամսաթիվը և վերնագիրը:
		15. Նախագծի 2-րդ կետի 32-րդ ենթակետի «ա» պարբերությունում «հոդվածը հանել» բառերն անհրաժեշտ է փոխարինել «կետը ուժը կորցրած ճանաչել» բառերով` նկատի ունենալով «Նորմատիվ իրավական ակտերի մասին» օրենքի 33-րդ և 36-րդ հոդվածի դրույթները:
		16.  Նախագծի 2-րդ կետի 32-րդ ենթակետի «բ» պարբերությունում նախատեսված դրույթներն նախագծում անհրաժեշտ է սահմանել կոնկրետ փոփոխությունների տեսքով:
		17. Նախագծի 4-րդ կետում անհրաժեշտ է նշել ՀՀ կառավարության 2018 թվականի դեկտեմբերի 27-ի N 1515-Ն որոշման կրճատ անվանումը` նկատի ունենալով «Նորմատիվ իրավական ակտերի մասին» օրենքի 17-րդ հոդվածի դրույթները:

	Ընդունվել է
	Բոլոր դիտողություններն ընդունվել են, կատարվել են համապատասխան փոփոխություններ:



